
Nesta semana, do 21 ao 29 de Abril, millóns de persoas de todo o mundo celebramos a Semana de Acción Mundial pola Educación. Esta semana está organizada pola Campaña Mundial pola Educación, unha coalición de ONGs, sindicatos, asociacións escolares e moitas outras organizacións do mundo que cremos e traballamos para que os compromisos que se asinaron en Dakar no ano 2000, para lograr unha Educación para Todos e Todas sexan unha realidade no ano 2015. 

Este ano, co lema, "Superemos a exclusión, calidade na educación, ¡PON A túa PEZA, TODAS CONTAN!, queremos resaltar a importancia de que unha educación de calidade chegue a todas as persoas, especialmente aos grupos máis desfavorecidos, e solicitar aos actores públicos, que dediquen máis recursos para que este dereito universal convértase en realidade. 
Co quebracabezas que presentamos queremos expresar que nos mundos todos e todas somos importantes. Cada unha das pezas quere simbolizar a importancia da educación como ferramenta para a inclusión dos grupos e persoas excluídas, e que estes obxectivos só serán alcanzados co achegue e compromiso de todos e todas. 
Grazas ao esforzo de moita xente, desde o ano 2000 lográronse algúns avances; por exemplo, escolarizáronse a 40 millóns de nenos e nenas. Pero aínda queda moito por facer: no mundo, millóns de persoas sofren distintas situacións de exclusión, e non poden acceder a unha educación de calidade: 
· Exclusión e pobreza: A pobreza obriga ao traballo infantil; ademais, os gastos escolares resultan inalcanzables para os petos de moitas familias. 
· Exclusión e guerra: Máis de 43 millóns de nenos e nenas non poden ir á escola porque viven en países castigados por conflitos armados. 
· Exclusión e xénero: Dous terzos das persoas analfabetas no mundo son mulleres 
 - Exclusión e discapacidade: Ao redor do 98% dos nenos e nenas con discapacidades non están escolarizadas. 
- Exclusión e étnia: os nenos e nenas indíxenas teñen menos posibilidades de ir á escola. 

Por todo isto, pedimos aos políticos que: 
1. Destinen polo menos o 0,7% do orzamento a Axuda aos países do Sur. 
2. Destinen máis diñeiro da Axuda Oficial ao Desenvolvemento para a Educación Básica dos países do Sur, polo menos o 8%. 
3. Continúen apoiando iniciativas que favorecen unha Educación para Todos e Todas, como a Iniciativa Vía Rápida, ou o troco de débeda por educación. 
4. Respecten e apoien as políticas educativas dos países do Sur, sen mirar os seus propios intereses económicos ou políticos. 
5. Apoien o financiamento dos gastos básicos para lograr unha educación de calidade, como os salarios dos docentes, ou materiais educativos. 
6. Garantan unha axuda de xeito estable e a longo prazo, para que os países do Sur poidan planificar as políticas educativas adecuadamente. 

Non podemos deixar que outra xeración de nenos, nenas e persoas adultas sigan sen gozar dunha educación de calidade. ¡Poñamos a nosa peza! 

